
Herfyri varð gitt, at Tjóðveldi 
er farið at fríggja til Fólka­
flokkin, eftir at Tórbjørn Jac­
obsen gjørdi alment kunnugt 
vegna Eysturoyar Tjóðveldi­
sfelag, at flokkurin ikki skal 
fara í blokk við Javnaðar­
flokkin, »sum er meira sam­
bandskur enn Sambands­
flokkurin, og sum vil hava 
Føroyar í ES sum danskan 
landslut«. 

Hinvegin átti Tjóðveldis­
flokkurin – sum Tobbi so 
gamaldags orðar seg um sín 
egna flokk – at seta øll segl 
fyri at »stríðast fyri føroyska 
nationalstatinum«.

Tað fall kortini fútanum 

í Kongshavn fyri bróstið, at 
fólk fóru at hugsa um parlag 
millum Tjóðveldi og Fólka­
flokk. Sjálvur Hoydal lýsti í 
hesum sambandi alla sam­
gonguna í bann.

Men hvussu er og ikki, 
so er kortini okkurt millum 
Tjóðveldi og Fólkaflokk, tí 
Tjóðveldi vil hava sjálvan 
Jørgen Niclasen at standa 
fyri fíggjareftirlitinum, sum 
skal halda í oyrunum á bank­
unum.

Hesum tekur »sambandski 
og ES-sinnaði« Javnaðar­
flokkurin ikki undir við.

– So er spurningurin, um 
Tjóðveldi vil hava revin at 

ansa hønunum – ella tað er 
góða gamla tjóðveldisparol­
an um, at ein ein 
vánalig før­
oysk skúla­
bók er fræg­
ari enn ein 
donsk...

ES, 
Edmund 
og Sjúrður

Veru­
leikin er 
nakað lort

Tað er tann stóri spurningurin, nú 
heildarætlanin fyri fólkaflyting og 
fólkavøkstur er løgd fram.

Løgmaður hevur fleiri ferðir 
lagt dent á, at hendan ætlanin ikki 
verður løgd í eina skuffu at savna 
dust, men at hon skal fremjast í 
verki.

Í blaðnum í dag er løgmaður 
kanska knapt so skrásikkur, men 
áhugavert er at hoyra Johan Dahl, 
landsstýrismann, sum tosar um at 
selja almenn partafeløg til tess at 
fíggja hesa ætlan, sum næstu árini 
skal kosta okkum 700 milliónir 
til tess at venda skeivu gongdini í 
fólkatalinum.

At kanningin so kemur nett um 

sama mundið, sum samgongan legg­
ur fram játtanarkarmarnar, sum 
í 2016 skulu tryggja eitt spinkult 
yvirskot upp á tríggjar milliónir á 
løgtingsfíggjarlógini.

Eingin sigur, at tað skal verða 
lætt. Men allir politikarar hava sagt, 
at fólkaflytingin og lækkandi fólka­
talið er størsta avbjóðingin hjá før­
oyska samfelagnum. Tí er svarið so 
einfalt, at sjálvandi skulu vit satsa, 
tí  vit fækkast alsamt.

Arbeiðsbólkurin, sum í morgun 
legði fram fram heildarætlanina 
um fólkavøkstur sigur, at hóast fólk 
í nógv ár eru flutt til og úr Føroyum, 
eru tað fleiri viðurskifti, sum gera 
støðuna í dag serliga álvarsama. 

Fráflyting og vantandi tilflyting eru 
størsta avbjóðingin, sum Føroyar 
hava í dag. 

Tað eru í stóran mun tey ungu, 
men serliga kvinnurnar, sum flyta 
burtur – ofta í útbúgvingarørindum 
– men eisini at nema sær aðrar 
royndir. Samstundis sum nógv 
ung fara av landinum, eru tað 
ov fá, sum flyta aftur til landið. 
Burðartíttleikin er nógv minkaður, 
og burðaravlopið er lágt. Harum­
framt er aldurs- og kynsbýtið í sam­
felagnum so skeiklað nú, at tað eru 
alt ov fá ung í mun til gomul og ov 
fáar kvinnur í burðarførum aldri	
Hesi viðurskifti samanlagt hava við 
sær, at fólkatalið er minkandi.

Víst verður á, at støðan krevur 
eina miðvísa heildarætlan, har alt 
samfelagið tekur ábyrgd.

Sambært arbeiðsbólkinum kost­

ar hetta um 700 milliónir krónur frá 
komandi árini og fram til ár 2020. 

Ger Johan Dahl álvara av at 
selja partafeløg, so kann parturin í 
bankanum seljast fyri 340 milliónir, 
Føroya Tele hevur eina eginogn 
upp á 377 milliónir, og parturin í 
Atlantsflog er upp á 165 milliónir 
krónur.

Hvør rætta loysnin er at finna 
pengar – tað er uppgávan hjá polit­
ikarunum. Men sjálvandi skal sats­
ast í hesum máli!

tora vit nú at satSa?

Undir viðgerðini av játtanar­
karmunum á tingi mikudagin 
sló løgmaður fast, at tað ikki 
passar, at arbeiðsbólkurin, 
sum hevur skrivað álitið um 
fólkaflyting og fólkavøkstur 
hevur skal seta kósina fyri 

landsstýrið. Rættiliga ber­
søgin var hann, tá hann tók 
soleiðis til:

– Guð skal hann ei!
Alfred Olsen sat á for­

manspallinum, og hann helt 
ikki, at tað var átaluvert at 

svørja soleiðis við Guds navni 
av tingsins røðarapalli.

– So tá løgmaður kann, 
so kunnu hini væl saktans 
eisini...?

Á tingi er lov at siga: 
Guð skal hann ei...

Málið um samsýning lands­
stýrismanna kemur á lands­
stýrisfund fyrsta dagin.  

Fyri trimum mánaðum 
síðani fekk løgmaður hand­
að álit frá einari nevnd, sum 
hevði skrivað frágreiðing og 
gjørt tilmæli til broytingar í 
samsýningini hjá løgmanni 
og landsstýrismonnum. 

Síðani løgmaður fekk 
álitið, hevur Løgmansskriv­
stovan samskift við nevnd­
ina um eina hóskandi skift­
istíð, og hvussu hon skal 
skipast. Hetta er gjørt fyri 
at upplýsa málið so væl 
sum gjørligt, áðrenn tað 
verður lagt fyri landsstýrið, 
sigur løgmansstjórin, Marj­
un Hanusardóttir. Hon 
leggur dent á, at Løgmans­
skrivstovan tekur støði í 
álitinum hjá nevndini. 

– Løgmaður fer at leggja 
málið fyri landsstýrisfund 
fyrsta dagin. Síðani er ætl­
anin at gera eitt lógarupp­
skot um samsýning lands­
stýrismanna, ið væntandi 
kann leggjast fyri Løgtingið 
í næstu tingsetu, sigur løg­
mansstjórin.  

Nevndin, sum skrivaði 
álitið um samsýning lands­

stýrismanna, mælti til fleiri 
broytingar. Millum annað 
skal sjálv lønin broytast, 
og tað umstrídda kostnað­
arendurgjaldið, sum lands­
stýrismenn fáa, og sum er 
ásett eftir, hvar í landinum 
teir búgva, skal strikast. 

Sum er fáa seks lands­
stýrismenn kostnaðarend­
urgjald. Johan Dahl, Kar­
sten Hansen, Bjørn Kalsø 
og Jacob Vestergaard fáa 
fult endurgjald, meðan 
Jørgen Niclasen og Kári 
P. Højgaard fáa minni. Kaj 
Leo Johannesen og Annika 
Olsen fáa einki, tí tey búgva 
í høvuðsstaðnum. Teir fýra 
fyrst nevndu fáa í løtuni 
13.642 krónur um mánaðin, 
Jørgen Niclasen fær 11.863 
krónur, og Kári P. Højgaard 
fær 8.304 krónur um mán­
aðin. 

Tann 1. november í ár 
hækkar kostnaðarendur­
gjaldið umleið 0,9 prosent. 
Gjaldið hækkaði seinast í 
mai í 2011.

Landsstýrislønir 
á landsstýrisborð

Politikarar hava nú høvi at 
vísa sítt virði í verki - at satsa!

Jørgen álitið hjá Tjóðveldi


